MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 36

It-Tlieta, 14 ta' Diċembru, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.40 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Austin Gatt, l-Onor. George Hyzler, l-Onor. George Pullicino, l-Onor. Frederick Azzopardi (sostitut), l-Onor. Joe Mizzi (sostitut) kienu preżenti.

TALBA

L-Iskrivan qal it-Talba.

MINUTI

Il-Minuti tal-Laqgħa Nru. 35 li saret fis-17 ta' Novembru, 1999, kienu konfermati.

KORRISPONDENZA

Ittra ta' l-Onor. Joe Mizzi liċ-Chairman tal-Kumitat dwar il-Kontijiet Pubbliċi.

Fuq suġġeriment ta' l-Onor. Austin Gatt, il-Kumitat qabel li  għandu jiġi diskuss fl-aħħar tas-seduta jekk  għandhiex tidħol fl-aġenda din il-korrispondenza. 
RAPPORTI ANNWALI TAL-MALTA FREEPORT CORPORATION LIMITED GĦAS-SNIN 1995, 1996, 1997 U 1998  
 

Il-Kumitat stieden lis-Sur Marin Hili, Chairman tal-Malta Freeport Corporation Limited, biex jieħu parti fil-Kumitat ħalli jikkummenta b'mod ġenerali kif ukoll iwieġeb għal xi mistoqsijiet jew osservazzjonijiet li jistgħu jsirulu fuq ir-Rapporti Annwali tal-Malta Freeport Corporation Limited għas-snin 1995, 1996, 1997 u 1998 li tqiegħdu fuq il-Mejda tal-Kamra tar-Rappreżentanti fl-1 ta' Lulju, 1996, fil-14 ta' Lulju, 1997, fit-2 ta' Novembru, 1998, u fl-4 ta' Ottubru, 1999 rispettivament.

L-Onor. George Pullicino ddikjara li fis-snin 1995 u 1996 huwa kien direttur f'din il-korporazzjoni u talab li jkun eżenti minn diskussjoni li jista' jkun hemm dwar dan il-perijodu.
Fit-8.00 p.m. il-Kumitat temm id-diskussjoni dwar ir-Rapporti Annwali tal-Malta Freeport Corporation Limited. 

L-Onor. Cilia ppropona li l-ittra ta' l-Onor. Joe Mizzi tiġi diskussa f'seduta oħra tal-Kumitat.

In-naħa tal-Gvern oġġezzjonat u meta ċ-Chairman qiegħed il-mozzjoni għall-vot il-Kumitat ivvota hekk:

Favur: 

L-Onor. Leo Brincat

L-Onor. Joe Cilia

L-Onor. Joe Mizzi

Kontra: 

L-Onor. Austin Gatt

L-Onor. George Hyzler

L-Onor. George Pullicino

L-Onor. Frederick Azzopardi.

Il-mozzjoni m'għaddietx.

Fit-8.20 p.m. il-Kumitat aġġorna għal data u b'aġenda li jiġu komunikati aktar tard.

